
Дзеці:

- Неба і зямля,неба і зямля

Радасна спяваюць.

Анёлы людзям, 

Дзіва абвяшчаюць.
- У Віфлееме

Вясёла навіна:

Чыстая Дзева, 

Нарадзіла Сына.
- Хрыстос нарадзіўся,

 Бог уваплаціўся.
- Анёлы спяваюць,
 - Пастушкі іграюць,
Усе дзеці разам:  Дзіва, дзіва абвяшчаюць.

- Давайце ж і мы будзем разам спяваць, 
Хрыста праслаўляць, з  Ражством Хрыстовым людзей віншаваць!

Тропарь Рождества. 

Рождество Твое, Христе Боже наш, возсия мирови свет разума, в нем бо звездам служащии звездою учахуся Тебе кланятися Солнцу Правды, и Тебе ведети с высоты востока. Господи, слава Тебе!
Выходзяць гаспадыня і гаспадар, звяртаюцца да калядоўшчыкаў.
Гаспадары:

· Нашай хаткі не мінайце,

 Да нас у госці завітайце! 
· Калядоўшчыкам мы рады,

 Запрашаем, запрашаем вас да нашае хаты.
Песня  “Шчодры вечар”
Дзеці:
· Мы прыйшлi  да вас з навiною,

Расказаць пра шчасце святое.
· Анёлы на небе спяваюць,

Што Бог нарадзiўся ўсiм абвяшчаюць.
· Пахне ў хаце святочнай ялінкай,

Пад абрус тата сенца натрос.

· Перапоўнена сэрца шчасцем вялікім:

Нарадзіўся Збавіцель – Хрыстос!
· Блаславіце, гаспадары нашы слаўныя,

Спяваць для вас песні Хрыстслаўныя!

Гаспадары: Просім! Просім! З радасцю паслухаем!

Песня “Нова радасць стала”

· Бог сышоў з нябёсаў светлых

Паказаць шчаслівы шлях.
· Каб не быць нам з вамі  ў цемры,

Не загінуць у грахах.

· Запаведаў нам Хрыстос жыць у згодзе, з верай у Бога

· Не злавацца, не маніць і не крыўдзіць анікога.
· Са святам прачыстым віншуем  вас, людзі!

Хай у сем’і вашай радасць прыбудзе!

· Міласці Божай, дабра і спакою

Зычым, сябры, вам усёй душою!

· З верай, надзеяй, любоўю жывіце,

А нас добрым словам успамяніце.
Песня  “А ў свеце нам”.

Гаспадары: Як жа добра, што зайшлі вы да нас, каляднічкі! За  шчырае слова і святочныя  песні пачастуначкі прыміце. Чым багаты, тым і з вамі падзяліцца рады.
Гаспадыня частуе Хрыстаславаў
Дзеці:

· Дзякуй, пане-гаспадару, за добрыя дары.
· Дажыць вам да лета ды лепей за гэта!

· І ў каморы, і ў аборы – хай будуць жыта цэлыя горы!

· Вядзецца  багацце ў клеці, у павеці.

· Хай будзе здароўе,  і радуюць дзеці.

· А нам адыходзіць настала пара.

· Далей панясём навіну аб Раджэнні Хрыста.

Кланяюцца гаспадарам. Выходзяць з песняй “А ў свеце нам”.
